
■ PLAID PER LA DUMENGIA

Dieus – in bab ni ina mumma?
DA SUR ALFRED CAVELTI, GLION

Dieus porta ella bibla diffe-
rents nums e tetels. El ei il

bab. El ei retg, derschader, pastur.
El ei il scaffider da tut e tuts, per
numnar zacons exempels. Pia ei
Dieus in um. Ils nums e tetels han
la fuorma masculina.

savein nus buca metter dalla vart
ina tradiziun da mellis onns ed era
buc in lungatg religius ch’ei ferm
ragischaus el pievel cartent – stuein
nus tuttina far certas concessiuns
ni silmeins ver capientscha per in
auter meini. En mintga cas: Era
sche la bibla dat per regla a Diu te-
tels e nums dad um, nus anflein

Naturalmein ei quei in maletg
da Diu. Dieus ei gie buca

semplamein femna e mumma, el
ei tut en tut. Tuts tetels e nums,
dai a Diu, ein maletgs. Dieus ei
sco in bab ni ina mumma, sc’in
retg e sc’in pastur. El ei dapli, el ei
tut en tut.

J

Victoria da «Stop Uranium» en Frantscha
Dretgira renconuscha il niz da l’acziun nunviolenta

■ (gsc) La Frantscha n’ha anc betg de-
cidì a moda impegnativa da renunziar
a l’energia nucleara. Tant pli impurtant
è mintga pass legal ch’ella fa en lezza
direcziun. La dretgira penala da Nar-
bonne (Languedoc) ha fatg in tal pass la
gievgia, ils 20 da favrer 2014, refusond
da chastiar in’activista ch’aveva bloccà in
camiun d’uranium. L’andament da l’ac-
ziun e dal process mussa che la giustia
franzosa è conscienta da la cumplexitad
dal cas.

Da la bloccada al process
La gruppa «StopUranium»daNarbonne
ha dumbrà dis a la lunga ils 3–5 camiuns
che bandunanmintga di l’implant d’ura-
niumdaMalvesi vers la centrala nucleara
da Tricastin sper il flum Rodan. La rait
«Sortir du nucléaire» (charlotte.mije-
on@sortirdunucleaire.fr) ha purtà plant
cunter Malvesi per ils onns da gestiun il-
legala. Ils 12 da settember 2013 han qua-
ranta activists da «Stop Uranium» bloccà
in da quels camiuns per far attent als pri-
vels da tals transports radioactivs. Sin
quai han ins arrestà ed accusàmoérèse
Morantin, la manischunza da l’auto
ch’aveva fermà il camiun; lezza ristgava
dus onns praschun ed ina multa da 450
€. 22 auters activists han lura giavischà
da cumparair cun ella per solidaritad e
per punctuar che lur acziun saja stada vo-
luntara e politica. Sin quai ha la derscha-
dra giavischà ina suspensiun dal process
dals 7 da schaner sin ils 20 da favrer per
pudair resguardar quellas proceduras

d’audiziun. Tranteren han passa 8500
persunas suttascrit in appel da solidari-
tad. Ils 20 ha il president da la dretgira
clamà l’emprim ils 22 voluntars e las trais
perditgas per constatar lur identitad.
Suenter la pausa ha’l giavischà da giudi-
tgar mo la manischunza pervi da trans-
gressiun da la lescha davart il traffic sin
via. L’advocat ha lura defendì la legitimi-
tad d’ina tala malobedientscha civila en
fatscha al privel nuclear.

Il grond privel dal nuclear
L’audiziun da las perditgas ha tuttina
manà David Charmatz, procuratur pu-
blic, a resguardar sco decisiv il privel cha-
schunà dals camiuns d’uranium. L’em-
prima perditga, Didier Latorre, pledader
da «Stop Uranium», ha declerà: «Ils acti-
vists n’èn betg delinquents stradals, ma-
bain avertiders en in pajais nua ch’ins na
metta betg en dumonda il nuclear suen-
ter la catastrofa enGiapun.Grazia a lezza
acziun (…) han ins pudì palesar ils ristgs
da Malvesi e da quels transports. Grazia
a nossas observaziuns han ins pudì pu-
blitgar il dumber da camiuns che van
mintga di sin quellas vias (…). Malvesi
transgredescha leschas e reglaments dapi
onns.» La segunda perditga, Francis Vi-
guié*, è cusseglier communal da Mont-
pellier (257 351 olmas), oz chapitala da
Languedoc: «Jau protest cunter il fatg
che nus na savain nagut da lezs transports
e da lur privels, schebain che nus essan
obligads da segirar sanadad e segirtad pu-
blicas. Il president communal daDrancy

[sper Paris] na saveva betg tge ch’el duaja
far cur ch’in tren da vitgira cun uranium
è ì suror.» Quai è stà ils 23 da december
2013. Sco davosa perditga ha inschigner
nuclear Bruno Chareyron punctuà
ch’ins duaja «infurmar la populaziun da-
vart ils privels dals transports nuclears
(…). Areguard l’exposiziun a la radio-
activitad na datti nagina quantitad beni-
gna.» Chareyron maina a Valence, sper il
Rodan, il labor da la «Commission de re-
cherche et d’information indépendantes
sur la radioactivité» (www.criirad.org);
ins ha fundà lez labor «il 1986 per reagir
cunter las infurmaziuns faussas derasa-
das en Frantscha tar la catastrofa da
Tschornobil [enUcraina]». Charmatz ha
fatg endament il plant da «Sortir du nu-
cléaire» cunter Malvesi; el ha lura
punctuà ch’acziuns sco quella da «Stop
Uranium» possian promover il svilup da
la societad. En conclusiun ha’l giavischà
ch’ins renconuschia la culpa da l’accusa-
da, ma senza la chastiar. Sin quai ha l’ad-
vocat fatg resortir ch’il grond privel dal
nuclear giustifitgeschia per bler l’in-
fracziun da bloccar in camiun. Il der-
schader ha lura surpiglià l’opiniun dal
procuratur. La rait «Sortir du nucléaire»
è sa declerada cuntenta ch’ins ha pratica-
main renconuschì la legitimitad da sia
acziun.

Funtauna: Communicaziun da pressa da «Sortir
du nucléaire» (20 da favrer 2014).
* Grazia fitg a Jean-François Prieur (Caudiès)
per la precisaziun davart il mandat politic da
Francis Viguié.

La Frantscha n’ha anc betg decidì a moda impegnativa da renunziar a l’energia nucleara.

